Legn (ord il “Spick” 193, schaner 1998)

Cu fa ei “clic” tier tei?

Encuretgs vegn in plaid ni in num. Legia construcziun per construcziun. Mintgina meina tei in tec pli datier al plaid encuretg. Tier tgei numera fa ei “clic” tier tei? Ti sas era far il giug cun pliras persunas. Prelegia las construcziuns. Tgi che ha che fa “clic” igl emprem, cloma STOP, scriva il plaid lignau sin in cedel e dat quel a ti. Lu cuntinueschas ti a preleger las ulteriuras construcziuns e rimnas aunc ils cedels dil secund e tierz participont che ha che fa “clic”.

1 Els ein d’anflar dapertut e da tuttas uras.

2 Ei dat pigns, mo era gronds.

3 Ei dat masculins e feminins.

4 Individualists ed auters.

5 Veser vesan ins buca savens els.

6 Pil solit han els numnadamein prescha.

7 Els seigien cunzun activs la notg, creian biars.

8 Quei constat denton insumma buc.

9 Ils ins ein sperts ed inschignus.

10 Auters ein garmadis e directs.

11 Enqualin ha uaffens, auters han in computer.

12 Ir vias puleinas van tuts.

13 En in cert senn ein els era d’anflar tier ils animals, dian ins.
14 La hazla seigi ina dad els, mintgaton era l’uolp.

15 Era Ali Baba ei staus in dad els. 
16 Ti eis buc in dad els.

17 Ni forsa tuttina mintgaton... el curtgin dil vischin?

Sch’ei ha gia fatg “clic” tier tei tier verd, eis ti u in divinader ni in cugliun genial.

Ha ei fatg “clic” tier tei tier mellen? Lu eis ti buca mo sperts sco il cametg, mobein era fetg perderts.
Blau ei aunc adina grondius.
Rosa? Quella colur demuossa tia genialitad empau pli plauna.

Igl ei clar: manegiai ein BaFaFoFuLeLi
Sch’ei ha veramein fatg “clic” endretg tier tei, sas ti eruir dalla tabella da bustabs cheusut. Enquera il bustab B ella colonna blaua ed il bustab a ella lingia rosa. Leu nua che colonna e lingia secruschan schai igl emprem bustab dil plaid encuretg. Notescha el ed eruescha ils ulteriurs bustabs tenor il medem schema.

